
SURXONDARYO 
VILOYATLARNING 
MARKETING SALOHIYATINI 
SHAKLLANTIRISH HOLATI 
TAHLILI
Mamadjanova Tuyg‘unoy Axmadjanovna
I.f.f.d., Termiz iqtisodiyot va servis universiteti iqtisodiyot kafedrasi 
mudiri, dotsent

Annotatsiya: Ushbu maqolada Surxondaryo viloyatining marketing salohiyatini shakllantirish bo‘yicha tahlil amalga 
oshirilgan bo‘lib, unda dastlab hududiy marketing salohiyatlari, uning mohiyati va aniqlash usullari to‘g‘risida xorijiy muta-
xassis olimlarning fikr-mulohazalari bo‘yicha mallif yondoshuvlari bayon etilgan. Bundan tashqari, Surxondaryo viloyati-
ning marketing salohiyatini shakllantirish bo‘yicha SWOT tahlili amalga oshirilgan bo‘lib, bir qator ko‘rsatkichlar yordamida 
ekspertlar hisob-kitob natijalari asosida muallif xulosalari keltirilgan.

Kalit so‘zlar: hududiy marketing, marketing jozibadorligi, hudud imidji, strategik potensial, minimal va maksimal qiymat, 
SWOT tahlil, raqobatbardosh ustunlik, raqobatning globallashuvi.
Abstract: In this article, an analysis of the formation of the marketing potential of the Surkhandarya region was carried 
out, in which the author’s approach to the opinions of foreign experts on regional marketing potential, its essence and 
methods of determination was described. In addition, a SWOT analysis on the formation of the marketing potential of the 
Surkhandarya region was carried out, and the author’s conclusions were presented based on the results of the experts’ 
calculations using a number of indicators.

Key words: regional marketing, marketing attractiveness, regional image, strategic potential, minimum and maximum 
value, SWOT analysis, competitive advantage, globalization of competition.
Аннотация: В данной статье проведен анализ формирования маркетингового потенциала Сурхандарьинской 
области, в котором описан авторский подход к мнениям зарубежных специалистов о региональном маркетин-
говом потенциале, его сущности и методах определения. Кроме того, был проведен SWOT-анализ формирования 
маркетингового потенциала Сурхандарьинской области и представлены авторские выводы по результатам рас-
четов экспертов с использованием ряда показателей.

Ключевые слова: региональный маркетинг, маркетинговая привлекательность, имидж региона, стратегический 
потенциал, минимальное и максимальное значение, SWOT-анализ, конкурентное преимущество, глобализация 
конкуренции.

K I R I S H
Bugungi kunda tovar yoki xizmatlar realizatsiyasini amalga oshirish jarayonida xalqaro bozorlardagi 

hududlar puxta o‘ylangan marketing siyosatini talab qiladi. Har bir shahar yoki hududning o‘ziga xos xu susi-
yatlarini aniqlab berishi va potensial va mavjud mahsulotlar o‘rtasida raqobatdosh ustunliklari to‘g‘risida ma’lu-
motni samarali va yetarli darajada tarqatishi kerak. Chunki, hududlar o‘zlarining kuchli va zaif tomonlarini, 
shuningdek, raqobatchilarining tahdidlarini oldindan anglab yetishlari va uning oqibatlari qay darajada bo‘lishi 
mumkinligini bilishlari kerak. 

Hudud iqtisodiy faoliyatning turli shakllari amalga oshiriladigan hudud sifatida, shuningdek, ushbu hududda 
xo‘jalik yurituvchi subyektlarning bozor faoliyatini foydali (samarali) qiladigan ma’lum xususiyatlar yoki xususi-
yatlar to‘plamiga ega bo‘lishi mumkin. Shu nuqtayi nazardan, “hududlarning marketing jozibadorligi” tushun-
chasini joriy etish ham nazariy jahatdan, ham mintaqani marketing tamoyillari asosida boshqarishning amaliy 
ahamiyati jihatdan muhim hisoblanadi.

Mahalliy va xorijiy tadqiqotchilar tomonidan hudud salohiyatni o‘rganish bo‘yicha olib borilgan tadqiqot 
natijalari shuni ko‘rsatadiki, har qanday iqtisodiy tizim, jumladan, hududiy darajada ham strategik jihatdan 
nafaqat ijobiy, balki salbiy ko‘rinishda ham rivojlanishi mumkin. Ya’ni hududning strategik rivojlanish dinami-

Skasi salbiy oqibatlarda ham ijobiy tomonga ham ega bo‘lishi mumkin. Ijobiy tendensiyalarni rivojlantirish va 

salbiy oqibatlar doirasini oldini olish yoki yengib o‘tish uchun hududlar bir-biri bilan raqobatbardosh kurashga 
kirishadilar. Hududlar sarmoyani ko‘paytirish, zarur ishchi kuchini jalb qilish, aholining turmush darajasi sifatini 
yaxshilash va hokazolar uchun raqobatlashadi. Natijada hududning strategik salohiyatini boshqarishda uning 
marketing salohiyatini rivojlantirish maqsadga muvofiq bo‘ladi. Marketing salohiyati hududning strategik poten-
sialining bozor tarkibiy qismlarining bir qismi bo‘lib, marketing tizimi raqobatbardoshlikni ta’minlashning umumiy 
qobiliyatini ifodalaydi. Hududning marketing salohiyati - bu hududning hududiy bozorlardagi ulushini oshirish, 
mehnatga haq to‘lash hamda mehnat resurslarini takror ishlab chiqarish samaradorligini oshirish asosida aholi 
uchun aktivlarni joylashtirishda korxonalar jozibadorligini ifoda etadi.

M A V Z U G A  O I D  A D A B I Y O T L A R  T A H L I L I
Ko‘pgina ilmiy adabiyotlarda marketing tadqiqotlarini takomillashtirish orqali xo‘jalik yurituvchi subyekt-

larning tarmoq va tovar ishlab chiqarish bo‘yicha samaradorligini baholashning ilmiy-nazariy hamda uslubiy 
jihatlari tadqiq qilingan. Xorijiy tajribalar shuni ko‘rsatadiki, hududlarning ichki va tashqi bozordagi raqobatbar-
doshligi ijtimoiy-iqtisodiy rivojlanish va eksport salohiyatini oshirishda marketing tadqiqotlarini takomillashtirish 
va jozibadorligini aniqlash orqali uning bozorga yo‘naltirilgan siyosatining samaradorligi bilan belgilanadi. Mar-
keting tamoyillarini rivojlantirish va ularni amalda qo‘llash, hududning marketing jozibadorligida hududiy mah-
sulot sotuvchilari va xaridorlar munosabatlari bo‘yicha ko‘plab iqtisodchi olimlar ilmiy izlanishlar olib borgan. 
Ular qatoriga A.Starostina, S.Martov [1], F.Kotler, K.Asplund, I.Reyn, D.Xayder [2], Ye.Shelkunova [3], O.N.Gera-
simenko [4], F.Kotler, K. Dj. Klensi [6], M.Porter [7] kabi taniqli olimlarni kiritishimiz mumkin. 

T A D Q I Q O T  M E T O D O L O G I YA S I
Raqamlashtirish sharoitdagi milliy iqtisodiyotning muhim tarkibiy qismi bo‘lgan hududlarning marketing 

salohiyatini shakllantirish holati va marketing jozibordorligini aniqlash yo‘nalishlari SWOT tahlil usulini qo‘llash 
orqali aniqlandi. Bundan tashqari jozibadorlik omilining ma’lum ko‘rsatkichi uchun koeffitsiyentni aniqlashda 
“ko‘p o‘lchovli o‘rtacha” usul yordamida tizimli yondashuvi, abstrakt-mantiqiy fikrlash usullaridan foydalanilgan

T A H L I L  V A  N A T I J A L A R
Marketing konsepsiyasini tanlash uni qo‘llash sohasiga bog‘liq. Hududiy marketing tushunchasi – faoliyati 

ma’lum bir hududiy-ma’muriy birlik chegaralari yoki iste’molchilarning ma’lum bir segmenti bilan cheklanmagan 
mahsulot ishlab chiqarish sohasiga to‘g‘ri keladi. Hududiy marketing deganda ma’lum bir mintaqada taklif eti-
layotgan aniq tovarlar yoki xizmatlarga nisbatan boshqaruv qarorlaridan foydalanish, ya’ni hududiy darajadagi 
marketing faoliyati tushuniladi. Ko‘pgina marketing tadqiqotlarida hudud faqat uning segmentatsiyasi nuqtayi 
nazaridan ko‘rib chiqilgan bo‘lib, hududning bozorda mahsulot turi sifatida tan olinishi hududiy marketingni 
klassik deb ataladigan marketingdan ajratib turadi. 

Xalqaro bozorda hududning o‘ziga xos mavqeini va ijobiy imidjini ta’minlashga intilish strategik market-
ingning muhim elementlaridan biridir. Shuning uchun bizningcha, har bir mintaqa o‘zining jozibadorlik ko‘rsat-
kichlari asosida ko‘plab investorlarning talablarini qondira oladigan takliflar va afzalliklar to‘plamini ishlab chiq-
ishi kerak. Hududlar marketingi quyidagi tarkibiy qismlardan iborat: 

1) jozibador joylashish va imidj hududi uchun ishlanmalarning mavjudligi; 
2) mahsulot va xizmatlarni samarali va qulay shaklda yetkazib berish;
3) foydalanuvchilarni uning afzalliklari haqida to‘liq xabardor qilish uchun hududning jozibali va foydali 

fazilatlarini targ‘ib qilish.
Mintaqaviy bozorda marketing siyosati muvaffaqiyatli bo‘lishi uchun uni bir yo‘nalishda, xususan, bir 

tomonlama reklama qilish ijobiy samara bermaydi. Chunki, hududlarda muvaffaqiyatli marketing tadqiqotlari 
o‘tkazishning zaruriy shartlaridan biri - diagnostika va rejalashtirishdir. Mazkur jarayon mahalliy hokimiyat 
hamda ishbilarmon doiralar bilan hamkorlikda amalga oshirilishi kerak bo‘lgan faoliyat hisoblanadi. Hududiy 
marketingning muhim jihatilaridan biri - mintaqaviy marketing o‘ziga xos jihatlaridan foydalanib, mahalliy aholi 
o‘z mintaqasi (xududi)ning madaniy, tarixiy va boshqa qadriyatlarini targ‘ib qilishda ishtirok etishiga undashdir. 
Bu imidj hududi uchun ijobiy samara beradi. Buning uchun albatta barcha darajadagi mahalliy aholi o‘z shahri 
bilan faxrlanishi, uning tarixi, an’analari va urf-odatlari bilan tanish bo‘lishi kerak.

Jozibadorlik omilining ma’lum bir ko‘rsatkichi uchun koeffitsiyentni aniqlashda “ko‘p o‘lchovli o‘rtacha” 
usuliga o‘xshash usul qo‘llanilishi mumkin, yagona farq shundaki, yagona ko‘rsatkichning nisbati o‘rtacha qiy-
matga emas, balki seriyaning maksimal va minimal qiymatlari orasidagi farq (interval) ko‘rsatkichga nisbatan 
olinadi. Shu bilan birga, agar bitta ko‘rsatkichning o‘sishi omilning umumiy holatiga ijobiy ta’sir ko‘rsatsa, u 
holda quyidagi (1) formula qo‘llaniladi:

 (1)

bu yerda: ki – i-birlik ko‘rsatkichi uchun masshtablash koeffitsiyenti; 
xi – i-birlik ko‘rsatkichining qiymati; 
xmin va xmax - berilgan hududlar orasidagi i-birlik ko‘rsatkichining minimal va maksimal qiymati. Agar bitta 

ko‘rsatkichning o‘sishi omilning umumiy holatiga salbiy ta’sir ko‘rsatsa, u holda (2) shakl qo‘llaniladi:

 (2)

Hisob-kitoblarni osonlashtirish uchun sifat birligi ko‘rsatkichlari 3 balli shkala bo‘yicha baholanadi.
bu yerda: 
3 - bu ko‘rsatkich bo‘yicha eng jozibador maydon; 
1 - ushbu ko‘rsatkichga ko‘ra, hudud minimal darajada jozibali. Masshtab koeffitsiyentlarining qiymati  

0 dan 1 gacha o‘zgarib turadi va birlik ko‘rsatkichining eng yaxshi va eng yomon qiymatlariga nisbatan ushbu 
seriyadagi hududning holatini tavsiflaydi. 

Bundan tashqari har bir omillarning yagona ko‘rsatkichlarining og‘irliklarini juftlik taqqoslash usuli bilan 
aniqlash mumkin va alohida ko‘rsatkichlarning masshtablash koeffitsiyentlarini hududning marketing joziba-
dorligi omilini baholashda tavsiflovchi umumiy ko‘rsatkichga jamlash. Uni hisoblash uchun jozibadorlik koeffit-
siyentini tavsiflovchi ko‘rsatkichlarning o‘rtacha og‘irlikdagi masshtablash koeffitsiyentlarini quyidagi (3) formula 
yordamida topish kerak:

 (3)

bu yerda: Ji – i-jozibadorlik omilining umumiy ko‘rsatkichi; 
ki - j-jozibadorlik omilining i-birlik ko‘rsatkichi uchun masshtablash omili; 
Vi – j-jozibadorlik koeffitsiyentining i-birlik ko‘rsatkichining og‘irliklari; 
n - j-jozibadorlik omilining baholash guruhini tashkil etuvchi ko‘rsatkichlar soni. 
Barcha omillar uchun yakuniy integral ko‘rsatkichni aniqlash. Bu ko‘rsatkich har bir omilning marketing 

jozibadorligi umumiy ko‘rsatkichlarining o‘rtacha vaznli qiymatlari sifatida aniqlanadi:

 (4)

Bu yerda: Ij – j-hudud jozibadorligining integral ko‘rsatkichi; 
Ji – j-hududning -jozibadorlik omilining umumiy ko‘rsatkichi; 
Vi – j-hududning -jozibali koeffitsiyenti vaznlari; 
n – j-hudud jozibadorligini baholash guruhini tashkil etuvchi omillar soni. 
Shuni ta’kidlash kerakki, hududning jozibadorlik omillari og‘irligi ularni tashkil etuvchi alohida ko‘rsatkichlar 

og‘irliklarining o‘rtacha arifmetik qiymati sifatida hisoblanadi.
Marketing jozibadorligi bozor mahsuloti sifatida hududning eng muhim xususiyati hisoblanadi. Bu hududda 

mahsulot iste’molchilari ularni tanlashda o‘zlarining afzalliklariga ta’sir qiluvchi rivojlanish sharoitlarining mav-
judligi deb ta’riflanishi mumkin. Chunki, hudud bir vaqtning o‘zida bir maqsad (segment)li guruh uchun juda jozi-
bali bo‘lishi mumkin va boshqasi uchun mutlaqo yoqimsiz bo‘lishi ham mumkin. Sababi, tanlangan hududning 
bir xil xususiyatlariga turli xil qarashlarni belgilaydigan turli maqsadli iste’molchilar guruhlarning ehtiyojlari va 
manfaatlaridagi farqlarga bog‘liq (1-rasm). 

1-rasm: Hududning marketing jozibadorligida hududiy mahsulot sotuvchilari va xaridorlar munosabatlari1

1 Manba: Muallif ishlanmasi.

SBinobarin, hududlar marketingi hududiy reklama tizimini tashkil etuvchi marketing vositalarining strategik 

majmui bo‘lib, tadbirkorlik tuzilmalari va aholi uchun hudud hamda uning jozibador xususiyatlari to‘g‘risidagi 
ma’lumotlarni ko‘paytirish, hudud imidjini yaxshilash maqsadida targ‘ib qilishdir. 

Marketing konsepsiyalaridan foydalangan holda hududlarni rivojlantirishni boshqarishda marketing joziba-
dorligining asosiy tamoyillarini inobatga olish kerak. Marketing salohiyati tamoyillaridan foydalanish hududga 
o‘z maqsad va vazifalarini optimal rejimda amalga oshirish imkonini beradigan yo‘nalishlarni ochib beradi. 
Marketing jozibadorligining tamoyillari hududlar strategiyalariga muvofiq qarorlar qabul qilish auditoriyalari bilan 
bog‘liq bo‘lgan turli qarashlarga ko‘ra tasniflanishi kerak. Birinchi yondashuv - mintaqaning marketing jozibador-
ligini funksional belgilovchi xususiyatlar bo‘yicha shakllantirish va rivojlantirish: 

● konseptual tartibga solish tamoyillari; 
● tizimni shakllantirish tamoyillari; 
● qiymatga yo‘naltirilgan tamoyillar; 
● tashkiliy-taktik tamoyillarni o‘z ichiga oladi. 
Ikkinchi yondashuv tamoyillarni uch darajali tizim shaklida taqdim etishdir: birinchi daraja hududlarning 

marketing salohiyatini boshqarishda amal qilinishi kerak bo‘lgan uslubiy tamoyillarni tasniflaydi; ikkinchi daraja 
ichki hududiy yo‘riqnomalarga taalluqligi; uchinchisi - strategiyani amalga oshirish jarayonida yuzaga keladigan 
vaziyatli vazifalar bilan bog‘liq to‘g‘ridan-to‘g‘ri tamoyillardir. Bizning fikrimizcha “Hududning marketing joziba-
dorligi” tushunchasini yaxshiroq tushunish uchun uni “hududning raqobatbardoshligi” tushunchasi bilan solisht-
irish maqsadga muvofiq (2-rasm).

2-rasm: Hududlar raqobatbardoshligi va marketing jozibadorligi tushunchalarining umumiy xususiyatlari va 
farqlari2

Yuqoridagi fikrlardan kelib chiqib, hududning marketing jozibadorligini baholashning birinchi bosqichida 
uning hozirgi holatini tahlil qilish, ya’ni kuchli va zaif tomonlarini, imkoniyatlari hamda tahdidlarini tahlil qilish 
muhim hisoblanadi. Buning uchun SWOT tahlili amalga oshiriladi. 

Hudud marketing jozibadorligini baholashning uchinchi bosqichi uning darajasini aniqlash va uni qo‘llab-quv-
vatlash yoki mustahkamlash choralarini ishlab chiqishdir. Marketing jozibadorligi darajasini baholash mezonlari  
1 - jadvalda keltirilgan. 

1-jadval: Marketing jozibadorlik darajasini baholash mezonlari3

Marketing jozibadorlik darajasi Marketing jozibadorligi darajasining chegarasi

Past 0 – 0,25

O‘rtacha 0,251 – 0,5

E’tiborli 0,51 – 0,75

Yuqori 0,751 – 1

2 Manba: Muallif ishlanmasi
3 Manba: Olib borilgan tadqiqotlar natijasida muallif ishlanmasi

Taklif etilgan 1-jadvalda hududning marketing jozibadorligini baholashga metodik yondashuvni shakl-
lantirdik. Bu bizga hududning raqobatbardosh ustunliklarini aniqlashga imkon beradi, natijada esa uni turli 
maqsadli guruhlar oldida yetakchilik pozitsiyalari bilan ta’minlaydi. Biz tanlangan hududlarning SWOT tahlilini 
o‘tkazamiz. Baholash shkalasi quyidagicha shaklga ega bo‘ladi: 

1) mavjud bozor imkoniyatlaridan foydalanish va tahdidlarga qarshi kurashish istiqbollariga mintaqaning 
kuchli va zaif tomonlari ta’sirining past (ahamiyatsiz) darajasi;

2) mavjud bozor imkoniyatlaridan foydalanish va tahdidlarga qarshi kurashish istiqbollariga hududning 
kuchli va zaif tomonlari ta’sirining o‘rtacha darajasi;

3) mavjud bozor imkoniyatlaridan foydalanish va tahdidlarga qarshi kurashish istiqbollariga hududning 
kuchli va zaif tomonlari ta’sirining yuqori (sezilarli) darajasi.

Yuqoridagi baholash shkalasidan kelib chiqib, birinchi navbatda, Surxondaryo viloyati hududlarining mar-
keting jozibadorligi bo‘yicha o‘tkazilgan SWOT tahlili bo‘yicha tadqiqot 5 ta mutaxassislaridan iborat bo‘lgan 
ekspert guruhining yuqorida keltirilgan 3 ballgacha mezonlar asosida baholash amalga oshiriladi (2-jadval).

2-jadval: Surxandaryo viloyati hududlarining marketing jozibadorligi bo‘yicha o‘tkazilgan SWOT tahlili4

№ Hududning kuchli tomonlari № Hududning zaif tomonlari

1 Yetarli ilmiy salohiyat 1 Murakkab demografik vaziyat (salbiy o‘sish, 
qoniqarsiz sog‘liq holati, aholining qarishi)

2 Tarixan qishloq xo‘jaligi an’analari va sanoat ishlab 
chiqarishning mavjudligi 2 Kam daromadli aholining yuqori ulushi

3 Aholining yuqori ta’lim darajasi 3 Ishsizlik darajasining ancha yuqoriligi

4 Manzarali tabiat va manzaralar, boy tuproqlar, 
qadimiy tarix va madaniyat 4 Asosiy issiqlik va ichimlik suv ta’minoti tarmoqlarining 

sezilarli darajada eskirishi

5 Innovatsion rivojlanishning kuchli salohiyati 5 Transport yo‘llarining yomon holati, ta’mirtalabligi

6 Chegaraning qulay joylashuvi 6 Zaif turistik infratuzilma

7 Erkin bozor bo‘shliqlarining mavjudligi, biznes uchun 
faoliyat sohasi 7 Ishlab chiqarish va infratuzilma tarmoqlarining yuqori 

eskirishi

8 Professional mutaxassis kadrlar tayyorlash 
bazasining yetarliligi 8 Mehnat resurslari kasbiy darajasining iqtisodiyot 

ehtiyojlariga mos kelmasligi

9 Ko‘p sonli iqtidorli yoshlar 9 Malakali kadrlarning chiqib ketishi

10 Yer maydonining kengligi, xorijiy davlatlar bilan 
chegaradoshligi 10 Hududni rivojlantirish bo‘yicha ishlab chiqilgan aniq 

strategiyaning yo‘qligi

№ Hududning imkoniyatlari № Hududdagi tahdidlar

1 Ham mahalliy, ham xorijiy investorlar faolligini oshirish 1 Energiya tashuvchilar va yoqilg‘i narxining oshishi

2 Kelajakda Osiyo va Yevropa bozorlariga kirib borishi 
va bozorlarining jadal rivojlanishi 2 Globallashuv natijasida mahalliy ishlab 

chiqaruvchilarning raqobatbardoshligining pasayishi

3 Xalqaro innovatsion loyihalarda ishtirok etish 3 Qo‘shni va uzoq xorijiy davlatlarga eksport qaramligini 
oshirish

4 Ziyorat va qishloq “yashil” turizmining tobora 
ommalashib borayotgani 4 Hududning boshqa hududlar bilan mahsulot 

raqobatining o‘sishi

5 Umumiy muammolarni hal qilish uchun qo‘shni 
mintaqalar bilan mintaqaviy integratsiya 5 Kapitalning kengayishi tufayli iqtisodiy mustaqillikni 

yo‘qotish xavfi (xorijiy va boshqa mintaqalardan)

6 Hududning o‘sib borayotgan imidji 6 Qishloq xo‘jalik mahsulotlarini yetishtirishda suv 
tanqisligi

4 Manba: Muallif ishlanmasi

SBunda albatta, Surxondaryo viloyati malakali ishchi kuchiga ega bo‘lgan, sarmoya kiritilishi investorlarga 

katta daromad keltiradigan qudratli ilmiy markaz. Investorlar uchun o‘z biznesini muvaffaqiyatli boshlash imkoni-
yati mavjud bo‘lgan har tomonlama qulay hudud sifatida jozibador ekanligini ta’kidlash o‘rinli. Albatta, kuchli 
tomonlar hudud imidjining shakllanishi va rivojlanishiga yordam beradi. Garchi hududda uning mavqeini zai-
flashtiradigan sezilarli zaif tomonlar mavjud bo‘lsada, ulardan asosiylari viloyat hududidan malakali kadrlarning 
chiqib ketishi, ishlab chiqarish, turar-joy hamda kommunal infratuzilmaning sezilarli darajada eskirganligi, 
hududni rivojlantirish bo‘yicha aniq belgilangan strategik dasturlarning yo‘qligidir.

Hududning marketing jozibadorligini baholashni ikkinchi bosqichida - marketing jozibadorligi omillari qiy-
matlarini hisoblaymiz. Buning uchun biz hududiy taqqoslashning eng keng tarqalgan usuli bo‘lgan masshtabni 
qo‘llaymiz va bir qator yagona ko‘rsatkichlarni hududning nisbiy pozitsiyalarini tavsiflovchi umumiy ko‘rsat-
kichlarga jamlaymiz. 

Olingan natijalarga ko‘ra, Surxondaryo viloyati hududlarining marketing jozibadorligi bo‘yicha o‘tkazilgan 
SWOT tahlili shundan dalolat beradiki, kuchli tomonlarning umumiy bali 170 ballga teng bo‘lib, bu o‘z navbatida 
jarayon umumiy holatining 56,7 %ini tashkil etdi. Zaif tomonlar esa 172 ballni yoki umumiy holatning 57,3 %ga 
teng. Bu esa viloyatning imkoniyatlaridan foydalanishni to‘g‘ri yo‘lga qo‘yilishi va zaif tomonlarini bartaraf etish 
chora-tadbirlarini ishlab chiqishni talab etadi. Chunki, Surxandaryo viloyatining mavjud imkoniyatlaridan foyda-
lanish darajasi umumiy holatga nisbatan 58,0 %ni tashkil etib 174 ballga teng bo‘ldi. 

Natijalardan ko‘rinib turibdiki, Surxondaryo viloyatida hozirgi bosqichda isloh qilish istiqbolida “o‘sish 
uchun emas, balki tashqi tahdidlarni zararsizlantirish uchun kuchli tomonlardan foydalanish, ya’ni mudofaa 
pozitsiyasiga o‘tish” strategiyasini qo‘llash zarur. Ushbu strategiyaga muammolarni hal qilish orqali emas, balki 
imkoniyatlardan foydalanish orqali erishish mumkin. Xususan, 5-jadvaldagi ma’lumotlar to‘rtta mavjud strategi-
yani ko‘rsatadi: 

● o‘z imkoniyatlarini amalga oshirish uchun hududning kuchli tomonlaridan foydalanadigan “max-max” 
strategiyasi; 

● tahdidlarni zararsizlantirish uchun hududning kuchli tomonlaridan foydalanadigan “max-min” strategi-
yasi; 

● tashqi imkoniyatlardan foydalanish asosida hududning ning zaif tomonlarini minimallashtirishga 
qaratilgan “min-max” strategiyasi; 

● hududning zaif tomonlari va mumkin bo‘lgan tahdidlarni minimallashtirishga qaratilgan “min-min” strate-
giyasi. Ushbu keltirilgan strategiyalardan ikkinchisi Surxondaryo viloyatidagi zamonaviy vaziyatga 
xosdir.

Shuni alohida ta’kidlash joizki, hozirgi vaqtda Surxondaryo viloyati “min-min” strategiyasi bo‘yicha hududni 
asta-sekin o‘z faoliyatini oshirishi yoki mablag‘larini boshqa sohaga qayta investitsiya qilishi kerak. Shundan 
kelib chiqqan holda, Surxondaryo viloyatida marketing jozibadorligini oshirish uchun rejalashtirilgan islohotlarni 
amalga oshirish maqsadga muvofiqdir. Shuni qo‘shimcha qilmoqchimizki, bunday xulosa to‘liq asosli, chunki 
hudud eksport salohiyatining holati bozor ma’lumotlariga asoslangan holda juda muhim.

X U L O S A  V A  T A K L I F L A R
SWOT-tahlil natijalariga ko‘ra, o‘rganilayotgan hududlar 10 ta zaif tomonlarga nisbatan 10 ta kuchli tomon-

larga ega ekanligi, imkoniyatlar soni esa tahdidlar soni bilan (5 taga nisbatan 5 ta) teng ekanligi aniqlandi. 
Hududning eksport salohiyatida marketing jozibadorligi isloh qilish istiqbolida “o‘sish uchun emas, balki tashqi 
tahdidlarni zararsizlantirish uchun kuchli tomonlardan foydalanish, ya’ni mudofaa pozitsiyasiga o‘tish” strategi-
yasini qo‘llash zarur, deb hisoblaymiz.

Aniqlangan “min-min” strategiyasi sohada tarkibiy o‘zgarishlarni o‘tkazish maqsadga muvofiqligini, uning 
maqsadi qayta ko‘rib chiqilishi yoki isloh qilinishi lozimligini isbotlaydi. “Tashkiliy-huquqiy shaklni o‘zgartirish 
masalasida noaniqlik (hokimit boshqaruv organlari masalasi vaqti-vaqti bilan paydo bo‘ladi)” tavakkalchiligi buni 
tasdiqlaydi, chunki u barcha risklarning 14,9 ustuvor nuqtasida baholanadi. 

Islohatlar jarayonida aniqlangan bir xil darajada dolzarb masala “hududlardan yuqori professional xod-
imlarni ketib qolish” xavfi (16,0 ball), bu kadrlar siyosatini isloh qilish bo‘yicha mutaxassislarni rag‘batlantirish, 
motivatsiya berish zarurligi bilan bog‘liq. Agar ushbu jaayonga e’tibor qaratimasa, oqibati halokatli holatlarga 
olib keladi. “Texnik kasblar bo‘yicha ishchilarning yetishmasligi” xavfi ham yuqori baholangan – 20,0 ball, “Aho-
lining to‘lov qobiliyatining pastligi” – 18 ballga teng bo‘lishi Surxondaryo viloyatida aholi daromadini oshirish va 
kasbga yo‘naltirish bo‘yicha chora-tadbirlarni ishlab chiqishni va uni amaliyotga joriy etishni talab etadi. 

Shunday qilib, SWOT tahlili hududlar tomonidan rivojlanish strategiyasini tanlashda ham, bozorni tahlil 
qilish va raqobatbardoshlikni o‘rganishda ham foydalanishi mumkin bo‘lgan universal tahliliy vositadir. Esda 
tutish kerak bo‘lsa-da:

1) SWOT tahlili asosan subyektivdir;

2) tarmoq imkoniyatlari har doim ham alohida hududlar imkoniyatlari bo‘lavermaydi, chunki ularning har 
biri bozorda o‘z mavqeiga ega; korxona uchun eng foydali bo‘lib, uning maksimal foyda o‘sishini ta’min-
laydigan sanoat imkoniyatlari, ya’ni u eng katta raqobatdosh ustunliklarga ega bo‘ladi, infratuzilmani 
yangilaydi va hokazo.

Umuman olganda, Surxondaryo viloyatini eksport salohiyatini isloh qilishda ishning zaif tomonlarini faolroq 
bartaraf etish zarur, chunki boshqa mamlakatlar tajribasini o‘ylamasdan qo‘llashning namoyon bo‘lishini (har 
doim ham ijobiy emas) kutishning passiv siyosati kutilmagan natijalarga olib kelishi mumkin.

